
N 01/27.0.01/13377 գրություն
	 1. «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» Հայաստանի Հանչապետության օրենքի նախագծով /այսուհետ` Նախագիծ/ նախատեսվում է խստացնել «Վարչական իրավախախտումների վերաբերյալ» Հայաստանի Հանրապետության օրենսգրքի /այսուհետ՝ Օրենսգիրք/ ջրային ռեսուրսների և ջրային համակարգերի օգտագործման և պահպանության բնագավառում Օրենսգրքի՝ 61-րդ, 62-րդ, 63-րդ, 63.1-րդ, 63.3-րդ, 63.4-րդ, 63.5-րդ և 63.6-րդ հոդվածներով նախատեսված վարչական իրավախախտումների համար սահմանված սանկցիաները՝ կրկնապատկելով հիշյալ հոդվածներով նախատեսված տուգանքների չափերը:

Նախագծային դրույթները հարկ ենք համարում դիտարկել ինչպես նախագծին կից ներկայացված հիմնավորման, այնպես էլ վարչական տույժի (այդ թվում` վարչական տուգանքի) նպատակների հետ համակարգային կապի մեջ:

Այսպես, Նախագծին կից ներկայացված հիմնավորման համաձայն՝ ՀՀ վարչական իրավախախտումների վերաբերյալ օրենսգրքի ջրային ռեսուրսների և ջրային համակարգերի օգտագործմանն ու պահպանությանը վերաբերող հիշյալ հոդվածներով նախատեսված տուգանքների գումարային չափերի կրկնապատկումը կնպաստի ջրային ռեսուրսների և ջրային համակարգերի վրա ազդող վնասակար գործողոթյունների էական նվազմանը և ջրային ռեսուրսների պահպանությանը, քանի որ վերոնշյալ հոդվածների դիսպոզիցիաներում ներկայացված ջրային ռեսուրսների և ջրային համակարգերի օգտագործման և պահպանության կանոնների խախտմանն ուղղված գործողություններն առաջացնում են ջրերի աղտոտում, աղբոտում, հյուծում և այլ վնասակար երևույթներ:

Մինչդեռ Նախագծին կից ներկայացված հիմնավորման մեջ ներկայացված չեն որևէ հիմնավումներ՝ Օրենսգրքի նշված ոլորտում գործող ներկայիս սանկցիաների ոչ արդյունավետ լինելու և վարչական պատասխանատվության նպատակներին չծառայելու մասին, ինչպես նաև ներկայացված չեն, որևէ վիճակագրություններ և վերլուծություններ, որոնք կվկայեն առաջարկվող կարգավորման անհրաժեշտության և հիմնավորվածության մասին:

Այս առումով հարկ է նկատի ունենալ վարչական տուգանքի՝ որպես վարչական պատասխանատվության միջոցի կիրառման նպատակը: Այսպես, վարչական տուգանքը դրամական տուժանք է, որը` որպես վարչական իրավախախտման համար  նշանակվող պատասխանատվության միջոց, կիրառվում է անձի մոտ իրավահպատակ վարքագիծ ձևավորելու և նոր վարչական իրավախախտումների կատարումը կանխելու նպատակներով: 

Ընդ որում, 
վարչական իրավախախտման համար պատասխանատվության միջոց սահմանելիս օրենսդրի հայեցողական լիազորությունները սահմանափակված են համաչափության սահմանադրական սկզբունքի պահանջներով և վարչական իրավախախտումների համար նախատեսված տուգանքների չափերը պատահական չեն և կոչված են ծառայելու վարչական տույժի նպատակների իրականացմանը: 

Այլ կերպ ասած, կոնկրետ արարքի համար վարչական տուգանքի չափը սահմանելիս հաշվի են առնվում այդ արարքի հանրային վտանգավորության աստիճանը, իրավախախտողին դաստիարակելու և այլ անձանց կողմից ևս հետագայում իրավախախտումների կատարումը կանխելու անհրաժեշտությունը: 

Այս առումով, ՀՀ Սահմանադրության 71-րդ հոդվածի 2-րդ մասը հռչակում է, որ օրենքով սահմանված պատիժը, ինչպես նաև նշանակված պատժատեսակն ու պատժաչափը պետք է համաչափ լինեն կատարված արարքին: 

Իր հերթին, ՀՀ սահմանադրական դատարանը իր` 2010 թվականի հոկտեմբերի 12-ի ՍԴՈ-920 որոշման մեջ, անդրադառնալով համաչափության սկզբունքի բովանդակությանը, նշել է, որ «... համաչափության սկզբունքը պահանջում է ապահովել արդարացի հավասարակշռություն սահմանվող պատասխանատվության միջոցի ու չափի և պատասխանատվության սահմանմամբ հետապնդվող իրավաչափ նպատակի միջև»:

Ելնելով վերոգրյալից՝ գտնում ենք, որ Օրենսգրքի հիշյալ հոդվածներով նախատեսված սանկցիաների խստացումն անհրաժեշտ է դիտարկել համաչափության սկզբունքի ապահովման տեսանկյունից, ուստիև գտնում ենք, որ Նախագիծն այդ առումով ունի լրացուցիչ հիմնավորման կարիք:

2. Նախագծի 8-րդ հոդվածով լրացվող 10-րդ մասում «վարչական տույժ նշանակելուց հետո» բառերից հետո անհրաժեշտ է լրացնել «մեկ տարվա ընթացքում» բառերը:
3. Նախագծում անհրաժեշտ է վերանայել փոփոխվող հոդվածների մասերի համարակալումը: Մասնավորապես՝ Նախագծի 1-ին հոդվածում՝ «2-րդ», «4-րդ», «6-րդ», «8-րդ» բառերն անհրաժեշտ է փոխարինել, համապատասխանաբար, «1-ին», «2-րդ»,«3-րդ» և «4-րդ» բառերով՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 3-րդ մասի դրույթները, ինչպես նաև այն հանգամանքը, որ նորմի դիսպոզիցիայով նախատեսված արարքի կատարման համար սանկցիան պետք է նախատեսվի հոդվածի նույն մասով: 

Նշված դիտողությունը վերաբերում է Նախագծի ամբողջ տեքստին:


	1. Ընդունվել է 
2. Ընդունվել է։
3. Ընդունվել է։
	1. Համապատասխան հիմնավոր վիճակագրական տվյալների  և ժամանակի սղության պատճառով նախագծից  հանվել են այն հոդվածները, որոնցով նախատեսվում էին  սանկցիաների խստացում։
Նոր վարչական իրավախախտումների կատարումը կանխելու նպատակներով Օրենսգրքի հիշյալ հոդվածներով նախատեսված սանկցիաների խստացումն անհրաժեշտ, ուստի հիմնավոր վերլուծություններից հետո դրանք կներկայացվեն նոր նախագծով։
2.Նախագծում կատարվել է համապատասխան փոփոխություն:
3.Նախագծում կատարվել է համապատասխան փոփոխություն:




